NO SOALAN :49

PEMBERITAHUAN PERTANYAAN
DEWAN RAKYAT, MALAYSIA

DARIPADA  :Y.B. DATUK ABD RAHIM BIN BAKRI

(KUDAT)
PERTANYAAN :LISAN
TARIKH :28.03.2018

Y.B. DATUK ABD RAHIM BIN BAKRI [ KUDAT ] minta MENTERI
KEWANGAN menyatakan bilakah Kerajaan bercadang menyediakan
perkhidmatan bank di daerah Pitas memandangkan daerah ini hanya
mempunyai sebuah auto teller machine Bank Rakyat yang terdapat di
Hospital Daerah Pitas yang sering kali tidak boleh digunakan dan
baru-baru ini Bank Rakyat telah cuba menamatkan perkhidmatan ini
dengan alasan atas arahan Bank Negara kononnya tiada lagi
penyediaan mesin ATM di luar prémis bank. Perkara ini amat
mengecewakan dan menyusahkan rakyat di daerah Pitas yang
terpaksa mendapatkan perkhidmatan bank di Pekan Daerah Kota

Marudu yang jauhnya sekitar 70 km.

JAWAPAN




Tuan Yang di-Pertua,

Untuk makluman Ahli Yang Berhormat, akses kepada
perkhidmatan perbankan asas di sekitar Daerah Pitas boleh didapati
daripada 11 ejen bank, iaitu 9 ejen Bank Simpanan Nasional
(BSN) dan 2 ejen Agrobank. Melalui ejen bank, pénduduk Daerah Pitas
boleh mendapatkan akses kepada perkhidmatan perbankan asas
seperti deposit dan pengeluaran wang, pembayaran bil dan
pembukaan akaun (ejen BSN sahaja). Pada 12 Januari 2018, Bank
Kerjasama Rakyat Malaysia Berhad (Bank Rakyat) dan pihak
pengurusan Hospital Daerah Pitas telah bersetuju untuk mengekalkan
perkhidmatan mesin ATM tersebut di premis hospital. Mulai Februari
2018, Bank Rakyat juga telah menambah baik perkhidmatan ATM di
hospital tersebut termasuk meningkatkan pemantauan dan
memastikan kelancaran penyediaan tunai di mesin ATM, Bank Rakyat
juga bercadang untuk melantik koperasi yang bersesuaian sebagai
ejen bank pada suku tahun kedua 2018 bagi menyediakan akses

alternatif kepada penduduk Daerah Pitas.




